
Helgoland w lěću  1935 1 

 

„Hdyž budu časy zaso normalne, to chcył kralestwo Bože z  

lětadłom rozšěrjeć do wšěch kóncow zemje.“2 

Dźěćatstwo a młodosć 
 

Jako štwórte ze šěsć dźěći Jana Andrickeho a jeho 

mandźelskeje Madleny narodźi so Alojs dnja 2. julija 

1914 w Radworju, serbskej wsy w sakskej Hornjej 

Łužicy. Jeho nan bě kantor, wučer a šulski nawoda. 

Alojsowej sotře buštej wučerce. Wšitcy štyrjo synojo 

katólskeje serbskeje swójby přihotowachu so na 

měšnistwo.  

 

 

 

 

 

 

 

 

 

 

 
 

Swójba Andrickec 1933: (wot lěwa:) p.Gerhard SJ, fr. Alfons SJ, mać, Marta, nan, Marja, Jan, Alojs 

 

Po wopyće zakładneje šule w Radworju poda so Alojs Andricki na Tachantsku wyšu šulu w Budyšinje a 

złoži tam maturu. W tutym času bě wón sobustaw serbskeho towarstwa gymnaziastow „Włada“ a dwě 

lěće jeje předsyda. Z wosebitej horliwosću zasadźowaše so wón tu za wobchowanje a posrědkowanje 

swojeje serbskeje maćeršćiny. Alojs bě tež zahority sportowc a wupruwowaše swoje kmanosće na wšěch 

narjadach a w komplikowanych zwučowanjach. 4 1933 a 1934 přewza wón jako wyši šuler nawod 

Radworskeje skupiny „Hólčiny“, kotraž so tydźensce zetkawaše, zo by serbsce rěčała, spěwała, so 

nabožnje kubłała a sportowała. Alojs zamóh młodostnych zahorić. Runje přez swoju wobrotliwosć bě 

wón hólcam z přikładom a woprawdźity towarš. 

      Sportowc Alojs 1933  

Studij 
 

Wot lěta 1934 do 1938 studowaše Alojs 

filozofiju a teologiju w Paderbornje. Za čas 

studija bě wón redaktor časopisa „Serbski 

student“ a rěčnik serbskeho studentstwa.  

Runosć, wotewrjenosć, wurazne začuće za 

sprawnosć kaž tež hłuboka wěra a jeho 

wotpokazanje nacionalsocialistiskeje politiki 

a jeje ideologije Serbam a cyrkwi napřećo, 

wobradźichu jemu hižo zahe rozestajenja z 

knježacym systemom.  

 

 

Kubłanske lěhwo serbskich studentow w Slepom 1934            

Hižo wot decembra 1934 bu Alojs wobkedźbowany, jako so wón w Slepom na kubłanskim lěhwje serbskich 

studentow wobdźěli. Policija zapisa personalije wšitkich wobdźělnikow lěhwa..5  

W swojich narěčach při studentskim zetkanju „Schadźowanka“ a runje tak na zhromadźiznje serbskeho třěšneho 

zwjazka Domowina 1936 pozbudźowaše a napominaše wón připosłucharjow naležnje, so dźeržeć swojeje serbskeje 

rěče, identity a narodnosće.6 Dnja 25. januara 1937 dósta wón dla swojich přednoškow a dla nastawka, kotryž bě 

wón w „Serbskim studenće“ wozjewił, wot Budyskeho hamtskeho hejtmana porok.7 

Student Alojs Andricki 1934 

 

Njehladajo swojeje młodosće a spontanity 

pak bě Alojs čłowjek, kotryž přemyslenje 

jednaše. Wón přeco wědźeše, što chcyše a 

měješe jasny zaměr před wočomaj. Wo tym 

swědči zapis do swojeho dźenika z lěta 1934: 

 

 

 

Dny Božeje hnady!                                                                                                                                                                                            

Chrystus moje wšitko!                                                                                                                                                                                    

Slubju sebi, kruće puć                                                                                                                                                                                              

powołanja za Chrystusom kročić,                                                                                                                                                                       

ničo zemske (pjenjezy a zwjeselenja atd.)                                                                                                                                                          

mje njemóže wjace zahorić.                                                                                                                                                                                         

Cyły sym za Boha!                                   

 

 

 

 

 

 

 

 

             Zapisk z jeho dźenika 1934 



 

Měšnistwo 

 

Po zakónčenju studija w měrcu 1938 a dalšim lěće w měšniskim 

seminarje w Smochćicach pola Budyšina wudźěli jemu biskop Petrus 

Legge w Tachantskej cyrkwi swjateho Pětra dnja 30. julija 1939 

měšnisku swjećiznu.  

Swoju primicu swjećeše Alojs dnja 6. awgusta 1939 w ródnym 

Radworju. 

 

Zešiwk k Božej mši a primicne swjećatka bě Alojs sam naćisnył a 

hačrunjež w tutym času hižo zakazane, w serbskej rěči ćišćeć dał. 

 

 

Primica dnja 6. awgusta 1939 w Radworju 

Wot 1. oktobra 1939 hač do 21. januara 1941 skutkowaše wón 

jako kapłan při cyrkwi swj. Trojicy, něhdyšej Dwórskej cyrkwi w 

Drježdźanach. Propst Beier dowěri jemu dźěło z dźěćimi a 

młodostnymi, ale tež jako prefekt za kapałnikow a jako prezes 

Drježdźanskich kolpingowcow. Dźěći a młodostni wobdźiwachu 

jeho dla swojeje runosće a hibićiwosće. Swoje wotpokazanje 

nacionalsocialistiskeho režima Andricki njezataji. To skedźbni 

tehdomnišich mócnarjow na njeho. 

 

 

 

 

Zajeće 
 

Po hodownej hrě w farskej cyrkwi w Pirnje dnja 12. januara 1941 dósta so Alojs z jednym, młodostnych 

kontrolowacych zastojnikow Gestapo, do napjateje rozrěče. Dnja 21. januara 1941 bu wón dla pozdatneje 

„Heimtücke gegen Staat und Partei“ zajaty. Dnja 7. februara 1941 přińdźe wón do přepytowanskeje jatby w 

Drježdźanach.8 Wobskorženy bu wón 15. julija 1941 dla statej napřećo njepřećelnych wuprajenjow. Zasudźichu 

jeho na 6 měsacow jastwa, 

hačrunjež njebě žanych jeho 

poćežowacych swědkow. Tola 

hnydom po pušćenju dnja 15. 

awgusta 1941, bu Alojs hišće před 

wrotami jastwa znowa wot 

Gestapo zajaty. Nacije wopisachu 

jeho politiske nastajenje 

jako „njepřewidne“ a 

dwělowachu na jeho 

politiskej spušćomnosći.9 

Woni bojachu so, „zo wón 

hnydom po pušćenju swoje 

přećiwo statej měrjene 

šćuwanja pokročuje.“10  
   
       Wućah z wobskóržby 23. meje 1941 

Swój čas w jatbje a pozdźišo w kaceće hódnoćeše Alojs Andricki na swoje wašnje. Wón zrozumi so mjenje 

jako jaty, hač jako na swojim křižowym puću wot Boha postajeny k pruwowanju a čisćenju.  Wón 

wědźeše, zo njezamóže ničo na swojej situaciji změnić, bjeztoho zo by sebi njeswěrny był. Tohodla połoži 

wón swój dóńt do Božeju rukow. Tute zmyslenje namakamy w mnohich z jeho listow.11 

 

Dnja 15. februara 1941 pisa wón  z přepytowanskeje jatby:  

„Es rückt nun langsam die entscheidende Stunde heran, wo ich vor dem Sondergericht mich zu 

verantworten habe. Nun ich zittere und bange als Mensch, vor Gericht stehen zu müssen. Doch als Christ, 

und vor allem als Diener des Allerhöchsten, habe ich das tiefe Vertrauen zu meinem lieben Vater im 

Himmel, dass alles gut wird, und darum harre ich mit innerer Ruhe all der Dinge, die da kommen. "12  

  

 

 

 

Za swoju primicu stwori Alojs Andricki sam swjećatka w serbskej rěči a zestaji zešiwk „Wopor Božeje mšě“ we łaćonskej a 
serbskej rěči 

http://andritzki.pfarrei-radibor.de/images/publikationen/swj_wopor_bozeje_mse2.jpg
http://andritzki.pfarrei-radibor.de/images/publikationen/swj_wopor_bozeje_mse33.jpg


Koncentraciske lěhwo Dachau 
 

Dnja 2. oktobra 1941 bu Alojs Andricki 27 lětny z ćahom do KZ Dachauwa wotwjezeny. Dnja 

10. oktobra 1941 bu jeho zapokazanje w Dachauwje  zapisane. Wot nětka bě wón čisło 27829 

a w bloku 26 (měšniski blok). Po puću zezna so Alojs z benediktinskim patrom Maurusom 

Münchom z Triera. Slubištaj sej mjezsobu w prěnich dnjach w kaceće, zo njebudźetaj ženje 

skoržić, nihdy swoju česć jako akademikaj přeradźić a žadyn wokomik zabyć na swoje 

měšniske powołanje. Dlěje hač lěto běštaj hromadźe. Z dalšimi duchownymi tworjachu 

studijny kružk, na třoch wječorach wob tydźeń w Swjatym Pismje čitajo. Z tuteho bibliskeho 

kružka wutwori so liturgiski kružk. 13  

 

Přez swoje wjesołe a kreatiwne wašnje bě Alojs Andricki samo w heli kaceta Dachauwa husto 

swojim sobujatym pruha swětła. Wón wuprudźeše zmužitosć a nadźiju. Pater Maurus Münch 

rozprawja:„…wenn er draußen am Schrubben und Putzen war, lachte sein ganzes Gesicht, und 

immer hatte er auch dabei noch ein frohes Wort und einen feinen Witz auf den Lippen … wer 

ihn am Morgen gesehen hatte, …, der war froh für den ganzen Tag. …  Alois war ein 

glänzender Turner. Hatte er sich abends ausgekleidet, ging er auf Handstand in den 

Schlafsaal. Mit einigen Saltos schwang er sich leicht auf seinen Strohsack im dritten Stockwerk 

…“14 Tak stwori wón k hodam wobraz wo Božim narodźe, wo kotrymž pater Maurus Münch 

praji: „Sein großes Krippenbild, mit dem er zu Weihnachten 1941 unsere Barackenkapelle 

schmückte, war zugleich von inniger Wärme und höchstem liturgischen Empfinden. Der junge 

Gott–König auf den Armen der Mutter, der da mit weitem Blick das All umfasste, zeigte 

jedem, welch großes Christus-Bild in dieser jungen Priesterseele leuchtete.“15  

 

Alojs wosta kruty w swojej wěrje a hladaše, njedźiwajo na wšě njepřijomnosće žiwjenja w 

lěhwje, połny dowěry do přichoda. Tak pisa wón 31. oktobra 1942 propstej Beierej: „All unser 

Tun gehört ja dem HERRN und wirkt sich aus zum Besten den uns Anvertrauten. Dieser Gedanke überwindet alles und läßt einen immer wieder froh und bereit 

jeder Lebenslage das Beste abzuringen und so können Sie wohl glauben, daß auch ich vertrauensvoll in die Zukunft blicke.“16  

 

W decembru 1942 schori tež Alojs Andricki kaž mnozy sobujeći na tyfus. Dnja 19. januara 1943 přińdźe wón 

do rewěra za chorych. Dnja 3. februara 1943 sta so, štož pater Johannes Lenz sobudožiwi a wopisuje: 

„Ein sterbender Priester, Alois Andritzki, lag zwei Betten weit entfernt von mir. Ein begabter, sportgestählter 

Kaplan aus Dresden. Als ich in meinem Typhusfieber merkte, dass es mit ihm zu Ende ging, raffte ich mich auf 

und schleppte mich zu Wastl, dem Pfleger. Hinweisend auf die Erlaubnis der Lagerführung bat ich, man möge 

Pfarrer Seitz rufen. Und des ‛Rotspaniers’ Antwort? ‛Er kriegt a Spritzen!’ – Morgens um 4 Uhr begann sein 

Todesröcheln. Ich gab ihm noch schnell die Absolution – dann hatte er ausgelitten.“17 

 

Najjadriwišo wopisowaše pater Maurus Münch Alojsa Andrickeho: 

“Wobdźiwajo stejach tu před dušu, za kotruž woznamjenješe Dachau woprawdźe zdokonjenje a 

swjatosćenje.”18 

 

Kapłan Alojs Andricki bu na Swjatkownej póndźeli, dnja 13. junija 2011 w Drježdźanach zbóžny prajeny. 

 

----------------------------------------------------------------------------------------------------------------------------------------------------------------------------------------------------------------- 

Wopomnjenske łopjeno zhotowichu: Zimmermann, Sylvia (*1974), sociologowka 

Nebelung, Steffen (*1950), powołanski šofer 

Schwede, Beate (*1968), chorobna sotra 

